
МИНИСТЕРСТВО ЗА ЕКОНОМИЈА

Врз основа на член 135 ставови (5) и (6) од Законот за енергетика („Службен весник на 
Република Македонија“ бр. 16/11, 136/11, 79/13, 164/13, 41/14 и 151/14), министерот за 
економија донесе

П Р А В И Л Н И К
ЗА ИЗМЕНУВАЊЕ И ДОПОЛНУВАЊЕ НА

ПРАВИЛНИКОТ ЗА ЕНЕРГЕТСКА КОНТРОЛА

Член 1
Во Правилникот за енергетска контрола („Службен весник на Република Македонија“ 

бр. 94/13) во член 1 став (1) точка 6) зборовите: „и полагање на стручен испит“ се бришат.

Член 2
Во членот 5 во ставот (1) по зборот: „резултатите“ се додаваат зборовите: „доколку 

предложените мерки се реализираат согласно препораките од спроведената детална 
енергетска контрола“. 

Ставот (2) се менува и гласи:
„Субјектот за вршење на енергетска контрола, на барање на нарачателот може да 

спроведе и детална енергетска контрола, за што прави оценување на потребата од нејзино 
спроведување (односно оценување на потребата од проширување на спроведените 
активности од општата енергетска контрола) и притоа се води од следните параметри: 
површина на зграда, старост на зграда, број и сложеност на посебни и придружни делови 
од згради и сложеност на техничко-технолошките постројки и индустриски процеси.“.

Член 3
Во членот 8 во став (1) точка 3) под-точката з) се брише. 
Под-точката ѕ) станува под-точка з).

Член 4
Во членот 9 во став (1) зборовите: „се спроведува веднаш“ се заменуваат со зборовите: 

„може да се спроведе“.

Член 5
Во членот 13 во ставот (1) зборовите: „и полагање испити“ се бришат.

Член 6
Во членот 14 во алинејата 5 зборовите: „, вклучувајќи ја содржината и начинот на 

проверка на знаењето на учесниците на обуката“ се бришат.

Член 7
Во членот 16 став (2) во точката 5 зборовите: „, како и за полагањето на испити“ се 

бришат.

Член 8
Во членот 17 во ставот (1) зборовите: „став (7)“ се заменуваат со зборовите: „став (6)“.
Во ставот (4) зборовите: „и полагање испити“ се бришат.

Член 9
Насловот на Глава VI. се менува и гласи:
„ОСНОВНИ ЕЛЕМЕНТИ НА ПРОГРАМАТА ЗА ОБУКА И ПРОГРАМАТА ЗА 

УСОВРШУВАЊЕ, НАЧИНОТ НА ВРШЕЊЕ НА ОБУКА ЗА ЕНЕРГЕТСКИ 
КОНТРОЛОРИ И НА ОБУКА ЗА УСОВРШУВАЊЕ НА ЕНЕРГЕТСКИ КОНТРОЛОРИ“

Член 10
Во членот 18 во ставовите (1) и (2) зборовите: „и полагање на испити“ се бришат.

Член 11
Во насловот на член 19 зборовите: „и полагање на испит“ се бришат.
Во ставот (1) зборовите: „и полагање на испит“ се бришат, а зборовите: „став (6)“ се 

заменуваат со зборовите; „став (5)“.
Во ставот (2) точката 3 се брише.
Точката 4, која станува точка 3, се менува и гласи:
„ја известува Агенцијата за спроведување на обуките и“.
Во точката 5, која станува точка 4, зборовите: „и полагање на испит“ се бришат. 
Ставовите (3), (4), (5), (6) и (7) се бришат.

Член 12
Во членот 21 во ставот (1) зборовите: „став (6)“ се заменуваат со зборовите; „став (5)“.
Во ставот (2) точката 5 станува точка 4. 
Во ставот (3) точката 2 се брише. 
Точката 3 станува точка 2.
Ставовите (4) и (5) се бришат.

Член 13
Насловот на Глава VII. се менува и гласи:
„ПОСТАПКА ЗА ПРОДОЛЖУВАЊЕ И ОДЗЕМАЊЕ НА ОВЛАСТУВАЊЕ ЗА 

ЕНЕРГЕТСКИ КОНТРОЛОР, КАКО И ПОСТАПКА ЗА ИЗДАВАЊЕ, ПРОДОЛЖУВАЊЕ 
И ОДЗЕМАЊЕ НА ЛИЦЕНЦА ЗА ВРШЕЊЕ НА ЕНЕРГЕТСКА КОНТРОЛА“

Член 14
Под-насловот 1. пред член 22 се менува и гласи:
„Продолжување и одземање на овластување за енергетски контролор“

Член 15
Членовите 22 и 23 се бришат.

Член 16
Во членот 24 во ставот (1) зборот „Агенцијата“ се заменува со зборовите 

„Министерството за економија“, а зборовите: „донесува решение за продолжување на 
овластувањето“ се заменуваат со зборовите: „издава ново овластување“.

Во ставот (2) зборовите: „доказ за успешно завршување на програмата“ се заменуваат 
со зборовите: „уверение за успешно завршена обука“.

Ставот (3) се менува и гласи:
„Доколку настанат промени на условите врз основа на кои физичкото лице се стекнало 

со овластување за енергетски контролор во смисла на член 137-о став (7) од Законот за 
енергетика, физичкото лице за тоа ја известува Агенцијата во рок од 15 дена од денот на 
настанатата промена, при што доколку Агенцијата утврди дека физичкото лице 
престанало да ги исполнува условите утврдени во Законот за енергетика, го известува 
Министерството.“.

Член 17
Во членот 25 ставот (2) се брише.

Член 18
Во членот 27 ставот (1) се брише. 
Ставот (2) станува став (1). 

Член 19
Во насловот на Глава VIII. зборовите: „и форма на барањето за издавање, 

продолжување“ се заменуваат со зборовите „и формата на барањето за продолжување“.

Член 20
Во членот 28 во ставот (1) зборот: „издавање,“ се брише.

Член 21
Насловот на Глава IX. се менува и гласи: „ФОРМА, СОДРЖИНА И НАЧИН НА 

ВОДЕЊЕ НА РЕГИСТАРОТ НА ИЗДАДЕНИ, ОДЗЕМЕНИ, ПРОДОЛЖЕНИ И 
ПРИЗНАЕНИ ОВЛАСТУВАЊА ЗА ЕНЕРГЕТСКИ КОНТРОЛОРИ КАКО И 
ОВЛАСТУВАЊА КОИ ПРЕСТАНАЛЕ ДА ВАЖАТ И РЕГИСТАРОТ НА ИЗДАДЕНИ, 
ОДЗЕМЕНИ И ПРИЗНАЕНИ ЛИЦЕНЦИ ЗА ВРШЕЊЕ НА ЕНЕРГЕТСКИ КОНТРОЛИ “.

Член 22
Под-насловот 1. пред член 30 се менува и гласи: 
„Регистар на издадени, одземени, продолжени и признаени овластувања за енергетски 

контролори како и овластувања кои престанале да важат“.

Член 23
Во член 30 став (1) по зборот: „одземени“ се додава запирка и зборот: „продолжени“, а 

по зборот: „контролори“ се додава запирка и зборовите: „како и на овластувања кои 
престанале да важат“.

Ставот (2) се менува и гласи:
„На насловната страна на Регистарот на енергетски контролори во левиот горен агол е 

отпечатен грбот на Република Македонија, под него е отпечатен текст напишан со големи 
црни букви „РЕПУБЛИКА МАКЕДОНИЈА“, а под него „МИНИСТЕРСТВО ЗА 
ЕКОНОМИЈА“. Во средината на насловната страна е отпечатен текст напишан со големи 
црни букви „РЕГИСТАР НА ИЗДАДЕНИ, ОДЗЕМЕНИ, ПРОДОЛЖЕНИ И ПРИЗНАЕНИ 
ОВЛАСТУВАЊА ЗА ЕНЕРГЕТСКИ КОНТРОЛОРИ И ОВЛАСТУВАЊА КОИ 
ПРЕСТАНАЛЕ ДА ВАЖАТ“.“

Во ставовите (3), (4) и (5) зборот: „Агенцијата“ се заменува со зборот: 
„Министерството“.

Член 24
Во членот 31 во ставот (1) во алинејата 3 зборот: „издавање,“ се брише.
Во алинејата 11 зборовите: „положен стручен испит“ се заменуваат со зборовите 

„успешно завршена обука“.
Во алинејата 13 зборовите: „ решението за издавање на овластување“ се заменуваат со 

зборот: „овластувањето“.
Во алинејата 16 зборовите: „Уверенија за успешно завршување на обуки“ се заменуваат 

со зборовите: „уверението за успешно завршена обука“.

Во алинејата 17 зборовите: „решението за продолжување на овластувањето“ се 
заменуваат со зборовите: „продолженото овластување“.

Член 25
Во членот 32 зборовите: „решението за издавање овластување“ се заменуваат со зборот: 

„овластувањето“.

Член 26
Во членот 34 во ставот (1) зборовите: „писмено ја известува Агенцијата“ се заменуваат 

со зборовите: „во хартиена или електронска форма го известува Министерството“.
Во ставот (2) зборот: „Агенцијата“ се заменува со зборот: „Министерството“.

Член 27
Во членот 35 зборот: „Агенцијата“ се заменува со зборот: „Министерството“.

Член 28
Во членот 37 во ставот (1) во алинејата 13 зборовите: „решението за продолжување на 

лиценцата“ се заменуваат со зборовите: „продолжената лиценца“.

Член 29
Во членот 40 во ставот (1) зборот: „писмено“ се заменува со зборовите: „во хартиена 

или електронска форма“.

Член 30
Во членот 42 во ставот (1) зборовите: „Решението за издавање на овластување“ се 

заменуваат со зборот: „Овластувањето“.
Во алинејата 1 зборовите: „отпечатено лого на Агенцијата“ се заменуваат со зборовите: 

„отпечатен грбот на Република Македонија“, а зборовите: „АГЕНЦИЈА ЗА 
ЕНЕРГЕТИКА“ се заменуваат со зборовите: „МИНИСТЕРСТВО ЗА ЕКОНОМИЈА“.

Во алинејата 2 зборовите: „решението за издавање на“ се бришат.
Во алинеите 3, 4, 5 и 6 зборот: „решението“ се заменува со зборот: „овластувањето“.
Во алинејата 8 зборовите: „Директорот на Агенцијата“ се заменуваат со зборовите: 

„Министерот за економија“.
Во ставот 2 зборовите: „Решението за издавање на овластување“ се заменуваат со 

зборовите: „Овластувањето“.

Член 31
Во Прилогот 4, во Методологијата ОДДОЛУ-НАГОРЕ за мерење и верификација на 

заштеда на енергија при исполнување на предусловите од Директивата на ЕУ 2006/32/EC 
за енергетски заштеди, во дел II, по точката „18. Енергетски контроли“ се додаваат две 
нови точки „19. Замена или инсталација на нови светилки во резиденцијалните објекти“ и 
„20. Замена или инсталирање нови системи за јавно осветлување“, кои се дадени во 
Прилог, кој е составен дел на овој правилник.

Во Анекс 3, табелите „Усогласување на методологијата за мерење и верификација на 
заштеда на енергија со АПЕЕ во резиденцијалниот сектор“, која се однесува на 
Резиденцијалниот сектор и „Усогласување на методологијата за мерење и верификација 
на заштеда на енергија со АПЕЕ за резиденцијалниот сектор“, која се однесува на 
Комерцијалниот сектор, се заменуваат со нови табели „Усогласување на методологијата за 
мерење и верификација на заштеда на енергија со АПЕЕ за резиденцијалниот сектор“ и 
„Усогласување на методологијата за мерење и верификација на заштеда на енергија со 
АПЕЕ за комерцијалниот сектор“, соодветно, кои се дадени во Прилог  од овој правилник.

Член 32
Прилозите 12, 14, 16, 17, 18 и 19 се заменуваат со нови Прилози 12, 14, 16, 17, 18 и 19 

кои се составен дел на овој правилник. 

Член 33
Овој правилник влегува во сила наредниот ден од денот на објавувањето во „Службен 

весник на Република Македонија“.

Бр. 12-1075/1
3 февруари 2015 година Министер за економија,

Скопје Беким Незири, с.р.

